
ຣາ​ຈາ​ນີ ເລີ່ມ​ທາ​ສີ.

      [image: ແມ່​ມີ​ຄວາມ​ກັງວົນກັບ​ຮູບ​ແຕ້ມຕາ​ເວັນ​ສີ​ແດງຂອງ​ລູກ​ສາວ.]
    
"ດວງ​ຕາເວັນຄວນຈະເປັນ​ສີເຫຼືອງບໍ່ແມ່ນຫວາ, ລູກ?" ແມ່ລາວຖາມ."ແຕ່ວ່າ ນີ້ແມ່ນດວງຕາເວັນ​ຕອນເຊົ້າໃດແມ່", ຣ​າ​ຈານີ​ຕອບກັບ.

      [image: ເດັກ​ຍິງ​ແຕ້ມ​ຮູບ​ໃບ​ໄມ້​ເປັນ​ສີ​ນ້ຳຕານ.]
    
ຣາ​ຈາ​ນີ ທາ​ສີ​ໃບ​ໄມ້​ດ້ວຍ​ສີ​ນ້ຳ​ຕານ. "ໃບໄມ້ຄວນຈະເປັນສີຂຽວບໍ່ແມ່ນບໍ, ລູກ?" ແມ່ລາວຖາມ.

      [image: ແມ່​ຢືນ​ທາງຫຼັງ​ເດັກ ທີ່​ພວມ​ລະ​ບາຍ​ສີ​ໃບ​ໄມ້​ເປັນ​ສີ​ນ້ຳຕານ.]
    
"ແຕ່​ວ່າ​ ອັນ​ນີ້​ແມ່ນ​ໃບ​ໄມ້​ແຫ້ງໃດແມ່​".

"ເບິ່ງ​ນີ້ແມ້, ແມ່! ລູກ​ທາ​ສີ​ດອກ​ໄມ້​ງາ​ມໆ","ລູກ​ເອີ້ຍ, ດອກ​ໄມ້​ເຮົາ​ເປັນ​ສີ​ແດງ​", ແມ່​ລາວເວົ້າ​​."ແຕ່ວ່າ ​ດອກ​ໄມ້​ຢູ່​ໂຮງ​ຮຽນ​ລູກ​ເປັນ​ສີ​ເຫຼືອງໃດແມ່​".

ຣາ​ຈາ​ນີ ທາ​ສີ​ທ້ອງ​ຟ້າ​ດ້ວຍສີ​ຂີ້​ເທົ່າ​."ທ້ອງ​ຟ້າ​ຄວນ​ຈະເປັນ​ສີ​ຟ້າ​ບໍ່​ແມ່ນ​ບໍ, ລູກ?" ແມ່​ລາວຖາມ​."ທ້ອງ​ຟ້າ​ຍາມ​ກາງ​ຄືນ​ມັນ​ມືດ, ແມ່​ເອີຍ".

ຣາ​ຈາ​ນີ ​ທາ​ສີ​ແອັບ​ເປີ້ນ."ສີ​ມັນ​ຄວນ​ຈະ​ເປັນ​ສີ​ແດງ​ບໍ່​ແມ່ນ​ບໍ?" ແມ່​​ລາວຖາມ​."ນີ້​ແມ່ນ​ໝາກ​ແອັບ​ເປີ້ນທີ່​ຍັງ​ບໍ່​ທັນ​ສຸກ​ເທື່ອໃດແມ່​"."ໝາກ​ແອັບ​ເປີ້ນ​ຂຽວສ່ວນຫຼາຍ​ແມ່ນມີ​ລົດ​ຊາດ​ສົ້ມ​ໃດ, ລູກ​", ແມ່​ລາວຕອບ​.

"ເປັນ​ຫຍັງ​​ແມ່ຈິ່ງເບິ່ງ​ເປັນ​ກັງ​ວົນແທ້, ແມ່ເອິ້ຍ? ນີ້​ເດ້ ໝາກ​ແອັບ​ເປີ້ນ​ຫວານ​ສຳ​ລັບ​ແມ່", ຣາ​ຈາ​ນີ​ເວົ້າຂຶ້ນ.

